[image: image1.png]


[image: image1.png]


DIA DE SAN JORGE. ABRIL 2008

En a Federazión Cristiana de Asoziazións de Mais y Pais d´Aragón,  FECAPARAGÓN somos embrecaus con l´amostranza integral d´os nuestros fillos y fillas. Sapemos que cadagún d´ellos y d´ellas amenistrará de fundas radizes ta crexer y fuertes alas ta bolar en un mundo cambeán, azelerau y poquet amable con os febles, con os redotaus y alexaus de l´esito. Queremos que sigan presonas embrecadas con a suya soziedá y con as baluras cristianas. Que sepan reconoxer y conserbar as tradizions d´a nuestra soziedá y ubrir-se ta l´esdebenidero y ta la innobazión qu´en siga amenistrable. 

Por ixo mesmo tamién mos sumamos a la promozión y esfensa de l´aragonés, como parti d´o patrimonio cultural d´a nuestra soziedá. Una luenga que ye parti d´a sabiduría d´os nuestros mayors,  que cal cudiar ta las chenerazións esbenideras. Reconoxendo la pluralidá y la dibersidá de sentimiéns y argumentos qui a custión lingüistica suzita, repuntar l´aragonés a prenzipios d´o sieglo XXI ye un quefer, que forma parti d´ixe cutiano prozeso sozial de sedimentación,  innobazión de baluras, emplegos y costumbres. L´aragonés ye una luenga que s´ha bisto minorizata mientres os zagers sieglos, y que forma parti d´o legau d´os nuestros mayors. No ye de baldes dar a posibilidá a quí quiera conoxer-la, quí tienga la oportunidá de fer-lo-ne. 

Somos famillas aragonesas —embrecadas en l´amostranza d´os nuestros fillos— que pensamos que ye posible fer un mundo millor, cudiando y refirmando as baluras d´os nuestros mayors. FECAPARAGÓN ye ubierta a quí´n quiera sumarse a lo quefer y al serbizio de todas as famillas aragonesas.
Edificio “Rosa Arjó”. C/ San Antonio Abad, 38. 50.010 Zaragoza. 

